
مثابة للناس و أمنا
فاضل سليمان

ويجعلنا البيت. البيت هو المكان الذي يبيت فيه الانسان ليستريح مريح اكتر من كلمة المنزل. المنزل مكان الانسان بينزل فيه. بينزل
عليه لكن البيت الذي يبيت فيه انا مسلا استريح في بيتي - 00:00:01

فلما ازورك في بيتك في بيتك قد لا استريح في بيتك فما تمسكش في ابات عندك لاني قد لا استريح الا في بيتي هذا بيت الله يعني
ايه مين اللي بيستريح فيه؟ كل خلق الله - 00:00:21

بيت الله يعني البيت الذي يملكه الله الذي جعله الله مكانا لراحة الناس كلها واذ جعلنا البيت مثابة للناس. المثابة المكان الذي يثوب
اليه كان يعني يعود اليه يروح يرجع تاني يروح يرجع تاني - 00:00:42

الناس تروح تعمل عمرة او تحج تبقى عاوزة تروح تاني اول ما بيرجع حاسس انه عايز يرجع تاني يرجع بلده عايز يرجع تاني. تالت
ورابع. اعرف ناس بتحوش طول على قدهم جدا - 00:01:12

يفضل يحوش من مرتبه كل شهر مبلغ عشان يطلع عمرة في الاجازة المبلغ ده بعد ما يحوشه اعرف ناس داخلة جمعيات عشان لما
يقبض الجمعية يطلع عمرة هو ومراته كل سنة - 00:01:24

هو ده كل هم هم راحتهم هناك. الراحة النفسية عندهم لا يجدها الانسان في اي مكان الا هناك. هو بيحب كده واذ جعلنا البيت مثابة
للناس وامنع طب يعني ايه امنا - 00:01:39

ازاي ازاي يعني الناس بتجد الامن هناك؟ لما واحد قال لرئيس الجمهورية بتاعته لما شافه بيطوف اتق الله يا فلان فاتقبض عليه وقعد
في السجن خمستاشر سنة فين الامن بتاع الراجل ده - 00:01:59

وفي ناس ماتت سنة تسعة وسبعين في حادث الجهيمان لما متين مسلح استولوا على الحرم في صلاة الفجر وخدوا خمسين الف
واحد رهائن عدة ايام فييجي الملحدين يشككون في القرآن يقول لك ها قال بيقول لك آآ آآ واذ جعلنا البيت مثابة للناس وامنا. كان -

00:02:13
فين الامن ده لما المشاكل دي حصلت للناس لما اتاخد رهائن لما اتقتل ناس لو كان فيه امن فعلا ما كانش الناس دي روعت وقتلت

داخل الحرم البيت الحرام. طب نرد على الناس دي ازاي - 00:02:34
واذ جعلنا البيت مثابة للناس وامنا ده خبر ده امر تشريعي ربنا بيقول البيت ده الناس لازم بالنسبة لهم يبقى مثابة ويبقى امن. يعني

ايه مثابة؟ مثابة يعني ما يجيش حاكم يمنع اللي عمل عمرة - 00:02:58
قبل كده انه ييجي تاني يقول لك لأ خلاص اللي جه قبل كده ما يجيش ما تقدرش ومش من حقك لان ربنا جعله مثابة فرضنا واحد

جه وعمل كده. ممكن حد يعمل كده - 00:03:18
بس ده غلط فده امر تشريعي مش خبر وامنا يعني المفروض المكان ده لا يروع فيه الناس. عشان كده عليه الصلاة والسلام دخل مكة

آآ آآ صلح دخل مكة دون - 00:03:28
قتال واهل مكة حتى الكفار كانوا ما يرضوش يقاتلوا في الحرم كان عايز اقول لكم ان ايام الجاهلية كان الرجل يرى قاتل ابيه في

الحرم ما يقتلوش لان ده الحرم - 00:03:43
حتى الكفار كان عندهم كده طيب يبقى ده مكان لا يروع فيه الناس. ومع زلك سبحان الله! الحجاج بن يوسف الثقفي ضرب الكعبة

بالمنجنيقات عشان اهدمها فوق راس عبدالله بن الزبير بن العوام - 00:04:00

ازا واذ جعلنا البيت مثابة للناس وامنا هذا امر تشريعي على الناس ان يلتزموا بي. وما يخالفوهوش - 00:04:17

